
Стронций элементи иккинчи гуруҳнинг микроэлементлар қаторига мансуб 

бўлиб, ион радиуси ўлчами жиҳатидан стронций Ca+2 га яқин, яъни фарқи 20% га 

етмайди, 15,4% ни ташкил қилади. Шу боис минераллар тоғ жинсларида ўзаро 

алмашина олади. Бу ҳолатни қуйидаги 1-жадвалда кўришимиз мумкин. 

Sr нинг ион радиуси 1,20 нм, картледж потенциали 1,67, энергетик 

константаси 1,53, шартли кристалл панжарага қўшган энергия улуши 1639,7 KDJ 

ни ташкил этади. Иккинчи гуруҳ микроэлементларининг тупроқларда, 

ўсимликларда агробиогеокимёвий хосса ва хусусиятларини ўрганиш катта 

назарий ва амалий аҳамият касб этади [1-4]. 

1-жадвал 

Стронцийнинг кимёвий ва геокимёвий хусусиятлари 

Иккинчи гуруҳ микроэлементларининг тупроқларда, ўсимликларда 

агробиогеокимёвий хосса ва хусусиятларини ўрганиш катта назарий ва амалий 

аҳамият касб этади. 

Тупроқдаги ҳар бир элементнинг ўзига хос бошқа бири билан алмаштириб 

бўлмайдиган ўрни, хосса ва хусусияти мавжуд. Элементларнинг хоссалари ўзига 

хос бўлиб, бунга стронций элементини мисол қилишимиз мумкин. Бу борада 

кўплаб илмий изланишлар олиб борилган бўлиб, турли натижаларга эришилган. 

У асосан катионлар тариқасида ландшафларда мавжуд бўлиб, кальцийга 

стронций ва барийлар магнийдан кўра ўзининг хоссалари билан яқинроқ [5-10]. 

Стронций тупроқда эркин ҳолда ҳеч қачон мавжуд бўлмаган,  бўлолмайди 

ҳам, чунки у фаол элемент. Тупроқда кенг миқёсда тарқалган бўлиб, Виноградов 

бўйича унинг кларки 3·10-2% ва кальций билан корреляцияланади, бунга сабаб 

улар парагенетик элементлар ҳисобланади. Нордон муҳитда кальций каби осон 

миграцияланади. Биоген карбонатлар тариқасида осон чўкиндилар ҳосил 

қилади. Бўз тупроқлар ва шўрхокларда нисбатан юқори концентрацияларда 

учрайди. 

Гипергенез зонасида гипсли минераллар таркибига киради. Стронций 

тупроқларда нисбатан кўп миқдорларда учрайди, подзолларда 238, қора 

тупроқларда 260, каштанда 289, бўз тупроқларда 305, шўрхокларда 335 мг/кг 

ларда мавжуд. Стронций енгил тупроқларда юқори даражада миграцияланади. 

Стронцийни биогенлиги юқори (0,97), ер юзидаги ўсимликларда Sr 0,2% 

атрофида. Ўсимликларда асосан илдиз ва поясида аккумуляцияланади. 

Тупроқда 600 мг/кг гача меъёр, 600-1000 мг/кг ортиқча. Стронцийни ортиқча 

миқдорлари Уров касаллигини келтириб чиқариши мумкин [11-16]. 

А.Кабата-Пендиас, Х.Пендиас маълумотларига кўра, гумид иқлимли 

тупроқларда Sr++ жуда кам 14,7 мг/кг, АҚШ тупроқларида 110-445 мг/кг ни 

ташкил қилади. Ҳар хил ўсимликларда ҳар хил миқдорда аккумуляцияланади. 

Мисол учун: буғдой, сули, маккажўхори, карам, соя, сабзи ва бошқаларда 1,5-74 

мг/кг оралиғида тебранади, буни қуйидаги 2-жадвалдан кўриш мумкин. 

2-жадвал 

Стронцийнинг геокимёвий хусусиятлари 

Сўх дарёси конусида тош-шағаллар устида шаклланган тупроқлар. 

2г – Эскидан суғориладиган сур-тусли қўнғир 

3г – Янгидан суғориладиган сур-тусли қўнғир 

Стронций элементи эса Сўх дарёси конусида эскидан суғориладиган сур- 

тусли қўнғир тупроқларда 340-490 мг/кг, янгидан суғориладиган сур-тусли 

қўнғир тупроқларида 360-480 мг/кг гача оралиғида тебранади. 

Ўртача миқдорларига кўра, Sr га бой тупроқ бу кольматажланган янгидан 

суғориладиган сур-тусли қўнғир тупроқ бўлиб, унинг ўртача миқдори 420 

мг/кгни ташкил қилади. 

Бу кўрсаткичларни А.П.Виноградовнинг литосфера кларки миқдорига 

солиштирадиган бўлсак, Сўх дарёлари конусида шаклланган эскидан 

суғориладиган сур-тусли қўнғир тупроқларда стронцийнинг концентрация 

кларки 1,00-1,44 ўртасида тебранса, янгидан суғориладиган сур-тусли қўнғир 

тупроқларда стронцийнинг концентрация кларки 1,06-1,41 ўртасида тебраниб 

энг кам миқдор оналик жинсларига тўғри келади. Бу тупроқлар ўзлаштирилган 

вақти турлича бўлишига қарамай стронцийнинг КК жиҳатдан бир-бирига жуда 

яқин бўлиб, бу тупроқнинг генезисига бориб тақалади.  Кларк тақсимоти (КТ) 

бўйича ҳам буни исботини кўришимиз мумкин. 

Радиал миграциянинг (КР) энг катта кўрсаткичи эскидан суғориладиган 

кольматажланган сур-тусли қўнғир тупроққа тўғри келиб 1,44 ни ташкил 

қилган ҳолда энг кам қўрсаткич оналик жинсларга тўғри келади [17-22]. 

Хулоса қиладиган бўлсак, кольматажланган эскидан ва янгидан 

суғориладиган сур-тусли қўнғир тупроқларда стронцийнинг миқдори 

А.П.Виноградовнинг литосфера кларкидан юқорилигини кўришимиз мумкин. 

